
 »چشمهٔ شبنم« 
 

 ( له موزونې دري ژباړې سره، د لنډیو نوې ټولگه)
 

 لومړۍ برخه 
 

 لنډۍ، د ثبتولو ستونزه 
 

 یمه برخه ون یرد یوسلو
 

 
 

اته څلور سوه  د    کتابد پښتو لنډیو د ټولگو د پېژندنې په لړ کې دا ځل د »چشمهٔ شبنم« ټولگه باندې خبرې کوم. دا  
انتخاب    هخڅ  چې د هېواد پیاوړي فرهنگي عبدالله شادان د پښتو لنډیو له نورو ټولگوده  ټولگه  هغه  ( لنډیو  ۴۶۸)شپـېته  
موزون ډول دري ژبې ته ژباړلې دي، خو تر هر څه مخکې د ښاغلي عبدالله شادان  په شاعرانه ذوق سره په  یې  او بیا  

 . د کار یوه نه هېرېدونکې بېلگه ده ېاو دا ټولگه ی  يد ېژباړې یې له ډېر پخوا راپیل کړچې د لنډیو  لنډه پېژندنه
 

 پښتو ته راوژباړم:  سره په لنډون یې چې زه به ،کې راغلې ده ویکیـپـیدیاد ښاغلي شادان بیوگرافي په دري ژبه په 

 : عبدالله شادان
 
دلی دی. تر لیسې وروسته  ـږېـلمریز کال په کابل ښار کې په یوه روڼادې کورنۍ کې زې  ۱۳۲۷په    عبدالله شادان »

د افغانستان په ستره    یې  سیاسي علوم لوستي دي. تر فراغت وروسته  کابل پوهنتون ته تللی دی او هلته یې حقوق او
مودې رادیو افغانستان ته لاړ او هلته    محکمه کې د قضا مجلې د مرستیال په ټوگه دنده پیل کړه، خو وروسته له څه 

یې د هنري ادبیاتو په تخلیق باندې پیل وکړ او په لومړي پړاو کې یې د رادیویي داستانونو په لیکلو پیل وکړ چې دا 
 داستانونه یې تر ټولو مشهور گڼل شوي دي: 

 

 محکوم به فنا،  ــ 
 

 عشق شکوهمندترین، ــ 
 

 ژاندارک،  ــ 
 

 سپیده دمید، ــ 
 

 های توره، داستان ــ 
 

 وطن پناه منی، ــ 
 

 کودکان فردا. ــ 
 

ي سره زمزمه کړی دی، د  قعبدالله شادان شاعري هم کړې ده او تر ټولو مشهور شعر یې ځینو سندر غاړو له موسی
 یاد شعر لومړی بیت دا دی: 

 
 وقتی عاشق شوی راز دلته گفته نتانی 

 دایا ـدایا، چقدر سخته خـچقدر سخته خ
 

اره لاړ او د »برنامه جوړولو« او »د تلویزیوني پروگرامونو  لپمهالي کورس  ډعبدالله شادان یو ځل ایران ته د یوه لن
د   ولوستل،  یې  کورسونه  تلویزیوني    ۱۳۵۶ډایرکت«  د  او  شو  راستون  ته  وطن  بېرته  کې  میاشت  حوت  په  کال 

لومړنۍ سندرې، تمثیلي پارچې یې ښې بېلگې دي، له    پروگرامونو ډایرکت یې پیل کړ چې د افغانستان د ملي تلویزیون
د عبدالله شادان په لارښوونه او ډایرکت ثبت شوې   »لیلی لیلی لیلی جان«هغې ډلې نه د احمدظاهر مشهوره سندره:  

 ده.
 

په   د رادیو  ۱۳۵۹عبدالله شادان  او وروسته تر هغه  په توگه وگمارل شو  د ریسٔ  تلویزیون  د  افغانستان  د   کال کې 
 په ټوگه وگمارل شو. نتلویزیون د دولتي کومیټې د معی 

 

نستان په رادیو تلویزیون کې د خپلو کاري فعالیتو په لړ کې یو شمیر بدلونونه او تنوعات رامنځته  اعبدالله شادان د افغ
 د یادولو وړ دي: کارونه کړل چې د مثال په ډول یې دا 

 

 انو په کور بدل کړ، ــ رادیو تلویزیون یې د هنرمندانو او فرهنگی
 

( آماتورا  تکنوازیموسیقی،  د ورونو قومونو  کلاسیک، غزل، محلی،  ــ موسیقي یې په څو برخو  د و  او  ( وویشله 
 خپرولو لپاره یې ځای او وخت ورته وټاکه،

 

 ي ډله او نور،مــ د موسیقي د نویو ډلو ایجاد لکه: د باران ډله، جا
 

 لکه: دختری با پیراهن سفید، کیفر، دهکدهٔ من او نور، ــ د تلویزیوني فلمونو جوړول 
 

 شادان د سینما په برخه کې دا کارونه تر سره کړي دي: 
 

داودفارانی  »رابعهٔ بلخي« سینمایي فلم د  ــ عبدالله شادان د یوه ممثل په توگه په سینمایي فلم کې هم رول لوبولی دی چې  
 په ډایرکت جوړ شو و،   و خالق علیل ا

 غه راز شادان د افغان فلم د مؤسسې د ځینو اخباري او مستندو فلمونو له پاره نریشن لیکلی دی، ــ د
 

فلمونو لپاره د فلمنامې لیکل هم کړي   ینمائی»حماسه عشق« ساو د   سازند«ی »کودکان فردا را مــ دغه راز شادان د 
 دي، 

 

 نور فرهنگي او ادبي کارونه:
 

نمایشنامو ډایرکت چې د هېواد پیاوړو او نوموتو ممثلینو استاد بیسد او استاد عزیزالله و »دیوار«  ا»گاوصندوق«  ــ د  
 لوبولی دی، کې  هدف رول په 

 

 ( کې رول لوبول، های اپرای جهان)افسانهــ د ممثل په توگه د رادیویي پروگرام 
 

 ون چې ښاغلي احمدشاه علم یې ډایرکت کاوه، ــ په تیاتري پروگرام کې د شعر د دکلمې په دوه ساعته خپرونه کې گډ
 

 ر نن پورې(   ت څځه نهار لشمس ا ــ په غږیزه بڼه د افغانستان د مطبوعاتو تاریخ )له
 

ترسرلیک لاندې د دري ژبې د لرغوني شعر د غورچاڼ دکلمه. په دې پروگرام    »جرعه ای از شراب کهنهٔ عشق«ــ د  
( شاعرانو لنډه بیوگرافي ۲۰۰( برخې یې درلودي، له رودکي رانیولې تر نن پورې د دوه سوه )۶۲کې چې دوه شپېته )

 او د شعرونو بېلگې له خوندورې موسیقي سره مل وړاندې شوي دي.  
 

م    ۱۹۹۲و، خو په    تسأ شادان وروستۍ دولتي دنده د افغانستان د ژورنالستانو اتحادیې ری  په افغانستان کې د عبدالله
لندن ته ورسېد   په پای کې   ، کال کې د افغانستان د امنیتي وضعې د خرابېدو په وجه اړوت چې له وطن څخه مهاجر شي

 او هلته یې د بي بي سي رادیو په فارسي برخه کې کار پیل کړ.
 

ې مېرمنې او اولادونو سره د  لعبدالله شادان له سیما عثمان شادان سره واده کړی، دوه اولادونه لري او اوس له خپ
 کې ژوند کوي.«  ن ښارانگلستان په لند

 
 نوربیا 

